
   ᑐᓴᒐᒃᓴᖅ   

    
 

ᓄᓇᕗᑦ ᒐᕙᒪ CESO-ᑯᓪᓗ ᐊᑎᓕᐅᖅᓯᔪᑦ ᒐᕙᒪᑎᒃᑯᓐᓂ 
ᐃᖅᑲᓇᐃᔭᖅᑏᑦ ᐱᕙᓪᓕᐊᑎᑕᐅᔪᑎᒃᓴᖓᓂᒃ ᐊᖏᕈᑎᒥᒃ 

  
ᐃᖃᓗᐃᑦ, ᓄᓇᕗᑦ (ᔪᓚᐃ 17, 2001) -  ᓄᓇᕗᑦ ᒐᕙᒪ ᑐᓴᖅᑎᑦᑎᓚᐅᖅᑐᖅ 
ᐊᑎᓕᐅᖅᓯᓂᕋᖅᖢᑎᒃ ᐊᒥᓱᓄᑦ ᐅᑭᐅᓄᑦ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑏᑦ 
ᐱᕙᓪᓕᐊᑎᑕᐅᔪᑎᒃᓴᖓᓂᒃ ᐊᖏᕈᑎᒥᒃ ᑲᓇᑕᒥ ᐊᖓᔪᖅᑳᓂᒃ ᐱᔨᑦᓯᕋᖅᑎᓕᕆᔨᒃᑯᓐᓄᑦ 
(CESOᐱᔨᑦᓯᕋᖅᑎᓕᕆᔨᒃᑯᓐᓄᑦ  
  
CESO-ᑯᒃ ᑮᓇᐅᔭᒃᓴᕋᓱᐊᕋᑎᒃ ᑎᒥᖁᑎᒋᔭᐅᖕᒪᑕ ᐱᓕᕆᖃᑎᒌᒍᑕᐅᓪᓗᓂ ᐃᒻᒪᖄ 4000-
ᖏᓐᓃᑦᑐᓄ ᑲᓇᑕᒥ ᐃᓐᓇᖅᓯᐅᑎᑖᕈᓐᓇᖅᓯᔪᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᕈᒪᔪᓄᑦ, 
ᖃᐅᔨᒪᓂᕐᒥᓂᒃ ᑐᓂᓯᓗᑎᒃ ᐃᖅᑲᓇᐃᔮᓂᒃ ᐊᓯᒥᓄᑦ ᓄᓇᓕᖕᒥᐅᓄᑦ 
ᐃᓗᐊᖅᓯᕚᓪᓕᖅᑎᑦᑎᓇᓱᐊᕐᓗᑎᒃ ᐃᓅᓯᖏᓐᓂᒃ ᐊᒻᒪᓗ ᓄᓇᓕᖕᒥᓂ ᐃᓅᓯᕐᒥᒍᑦ 
ᑮᓇᐅᔭᒃᓴᐅᑎᒋᒍᓐᓇᖅᑕᖏᓐᓂᒃ. 
  
ᑕᕝᕘᓇ ᐊᖏᕈᑎᒃᑯᑦ, ᓄᓇᕗᑦ ᒐᕙᒫᓂᒥᐅᑦ ᑎᒥᖁᑎᖏᓪᓗ ᑐᒃᓯᕋᕈᓐᓇᖅᓯᓚᖓᔪᑦ CESO-ᑯᓐᓂᑦ 
ᐊᑭᓕᖅᓱᖅᑕᐅᒋᐊᖃᖏᑦᑐᓂᒃ ᖃᐅᔨᒪᔨᖃᕈᓐᓇᖅᓯᓂᐊᕐᒪᑕ ᑭᓱᑐᐃᓐᓇᓄᑦ ᐃᒻᒥᒃᑰᖓᔪᓂᒃ 
ᑲᒪᔨᐅᑎᖃᑦᑕᕐᓗᒋᑦ. ᐱᖓᓱᓄᑦ ᒐᕙᒪᑎᒃᑰᖓᔪᓄᑦ ᓯᕗᓪᓕᖅᐹᖑᓗᑎᒃ ᑖᒃᑯᓇᖓᑦ 
ᐊᑐᖅᑕᐅᓚᖓᔪᑦ ᐅᑯᐊ: ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᓄᓇᓕᓕᕆᔨᒃᑯᑦ 
ᐃᖏᕋᔪᑎᓕᕆᔨᒃᑯᓪᓗ ᐊᒻᒪᓗ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ. 
  
"ᑖᓐᓇ ᐊᖏᕈᑎ ᒪᑐᐃᖅᓯᔪᑕᐅᓂᐊᕐᒪᑦ ᐊᒥᓱᓄᑦ ᐃᖅᑲᓇᐃᔮᓂᒃ ᖃᐅᔨᒪᓂᕆᔭᐅᔪᓂᒃ 
ᐃᑲᔪᕈᓐᓇᖅᑐᓂᒃ ᓄᓇᓕᖕᓂ ᓄᓇᕗᒥ ᑲᔪᓯᑎᑦᑎᓇᓱᐊᖅᑎᓪᓗᒋᑦ ᓯᕗᓪᓕᐅᑎᑕᐅᒋᐊᖃᖅᑐᓂᒃ," 
ᒥᓂᔅᑕᐅᑉ ᑐᖓᓕᐊ ᑭᓐ ᒪᒃᕉᕆ ᐅᖃᓚᐅᖅᑐᖅ ᒐᕙᒪᐅᖃᑎᒌᒃᑐᓕᕆᔨᒃᑯᓐᓂᑦ.   
  
CESO-ᑯᑦ ᖃᐅᔨᒪᔨᒋᔭᐅᓗᑎᒃ ᐱᓕᕆᖃᑎᖃᐅᖃᑦᑕᓚᖓᔪᑦ ᐃᓕᓴᐃᓗᑎᒃ ᑕᑎᒋᔭᐅᓗᑎᒡᓗ 
ᐊᐅᓚᑦᑎᔨᐅᓂᕐᒥᒃ, ᓄᓇᓕᖕᓂ ᑮᓇᐅᔭᒃᓴᐅᑎᓂᒃ ᐱᕙᓪᓕᐊᑎᑦᑎᔪᑎᓂᒃ, ᓇᖕᒥᓂᖅ 
ᐱᓇᓱᐊᒐᖃᖅᑐᓄᑦ ᐸᕐᓇᐃᔨᐅᓗᑎᒃ, ᓇᖕᒥᓂᖅᑲᖅᑐᓄᑦ ᑮᓇᐅᔭᓕᕆᔪᑎᓂᒃ, 
ᑮᓇᐅᔭᓕᕆᔨᖃᕈᑕᐅᓗᑎᒡᓗ, ᐱᓕᕆᕕᓄᓪᓗ ᐃᖅᑲᓇᐃᔭᖅᑎᖃᕈᑎᓄᑦ ᐸᕐᓇᐃᔨᐅᓗᑎᒃ, 
ᓴᓇᖅᑯᑎᓕᕆᔨᐅᓂᕐᒥᒃ ᐃᓕᓴᐃᔨᐅᓗᑎᒃ ᐃᒡᓗᓕᕆᔪᑏᑦ ᐱᔾᔪᑎᒋᓪᓗᒋᑦ, ᐃᖏᕋᔪᑎᓕᕆᔪᑏᓪᓗ, 
ᓄᓇᓕᖕᓂ ᐊᒃᑕᕐᓗᑯᓕᕆᔪᑏᓪᓗ ᐊᒻᒪᓗ ᐊᓯᖏᑦ ᐃᒻᒥᒃᑰᖓᔪᒥᒃ ᖃᐅᔨᒪᓂᖃᖅᑐᓄᑦ 
ᐃᓕᓴᖅᓯᒪᔪᓄᑦ ᑲᒪᒋᔭᐅᔪᓐᓇᖅᑐᓂᒃ. 

 "ᑖᓐᓇ ᐱᒃᑯᒥᓇᖅᑐᓪᓛᓘᖕᒪᑦ ᓄᓇᕗᒥᐅᑦ ᐊᑐᕈᓐᓇᖅᓯᓂᐊᕐᒪᑕ ᖃᐅᔨᒪᓂᖅᐹᓂᒃ ᐱᓕᕆᔨᓂᒃ 
ᐃᖅᑲᓇᐃᔭᕐᕕᓂ ᐃᑲᔪᖅᓴᖅᑎᖃᕈᓐᓇᖅᓯᓗᑎᒃ ᐊᔾᔨᒌᖏᑦᑐᓄᑦ ᐱᕕᒃᑐᓄᑦ ᓄᓇᕗᒥ 
ᐃᖅᑲᓇᐃᔭᖅᑎᓄᑦ ᐱᕙᓪᓕᐊᑎᑦᑎᔪᑎᒃᓴᓂᒃ," ᐴᑦ ᕉᔅ ᐅᖃᓚᐅᖅᑐᖅ. ᐴᑦ ᕉᔅ CESO-ᑯᓐᓄᑦ 
ᖃᐅᔨᒪᔨᒋᔭᐅᔪᖅ ᓄᓇᕗᒥᐅᑕᐅᓪᓗᓂ ᐊᒻᒪᓗ ᑖᓇ ᑎᓐᕼᒻ (ᐋᑐᕚᒥᐅᑕᖅ), ᑲᑎᒪᖃᑎᖃᓚᐅᕐᒪᑕ 
ᒐᕙᒪᑎᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᓇᓗᓇᐃᔭᐃᓇᓱᐊᖅᖢᑎᒃ ᖃᓄᐃᑦᑐᓄᑦ ᐃᑲᔪᖅᑕᐅᓗᑎᒃ 
ᖃᐅᔨᒪᔨᖃᕆᐊᖃᕐᒪᖔᑕ. 
  
ᒐᕙᒪᑎᒃᑯᑦ CESO-ᑯᓪᓗ ᐊᑭᓕᖅᓱᖅᑕᐅᖏᑦᑐᓂᒃ ᖃᐅᔨᒪᔨᖃᐅᓚᖓᓕᖅᑐᑦ ᓴᓇᕕᓂ ᓄᓇᕗᒥ 
ᓯᑎᐱᕆᒥ. 

ᐴᑦ ᕉᔅ 
ᓯᕗᓕᖅᑎ ᐊᑭᓕᖅᓱᖅᑕᐅᒐᑎᒃ ᖃᐅᔨᒪᔨᓂ 
9ᓄᓇᕗᒥ0 
9ᓐᖅᒻ0 ᓪᒻᓪ%ᖅᒃᑉᒃ 
ᑎᑕᕿᑭᑎ2ᓴᒥᓴᖑᓴᕿᑎ.ᖃᓕᒪ 
  
ᓗᐃᔅ  

975-6099  ᕗᐊᑯ 
ᐊᐅᓚᑦᑎᔨᐊᓂᒃ ᐃᓇᖏᖅᑎ, ᑐᓴᐅᒪᑎᑦᑎᔨᒃᑯᓐᓂ 
ᐸᕐᓇᐃᔨᓂᓗ ᒐᕙᒪᑎᒃᑯᑦ ᐊᖓᔪᖅᑳᒃᑯᕕᐊᓂ 
ᕙᒪᐅᖃᑎᒌᒃᑐᓕᕆᔨᒃᑯᓐᓂᓗ ᓄᓇᕗᑦ ᒐᕙᒪᖓᓂ 
ᐅᖃᓘᑎᐊ: (867) 975-6000 
ᓱᒃᑲᓕᔪᒃᑯᑦ: (867) 975-6099 
   : lwalker@gov.nu.ca 


